
y de Participacién Ciudadana iEPC 2025 en Jalisco
‘INIERIKA 2025

WITARIYARITSIE MIEME:

VYUHEVEWA THKAKI
WMEMAYRTIPAREWIXIME
WMEPAKUWATIWANI

C JALISCO KWIEYARITSIE >

“Tamamatsie tekawiti ‘aixi miti’aneniki tepitekupatani maana
temeti’'uuweniki”’

‘Ukari Mékiku kiekariyaritsie ke pauka matiari memuwutarua 72 paime-
xa witari ‘anuyemiekaku, Instituto Electoral y de Participacion Ciudadana
del Estado de Jalisco (IEPCJ), Comisién de Igualdad de Género y No Dis-
criminacion mitki hetsie mieme haniukati:

KANIWARA’INIWANI

Kiekatari, kiekatari memeuyuxeirietika, maiyatsie yaxeikia kiekaritsie mieme
memanu’utika, meyunaiti kiekatari tsepa ke hate, ‘ukari mepiwati’uitiwani
waparewiya mimatiwaniki tsiere mamatsiikireniki xika yiki meteyurieka mi-
tiyuhekwaniki, Jalisco kwieyaritsie kiekatari mewareuxeiriet, maana kiekari
ke mitiuyuwitixime hepaina ke memite’uhutsie timieme ‘aixi maatsi miti'ane-
niki mitiyukuwapaniki, tetanaitt temitexuawe, ‘ukari yatini ‘ukitsi ya tsepa tiita
meteyu’eriett memu’uuwa wahetsie mieme.

TITATSIE MITIYUWEWIENI

Matiarieka. Titayari. ‘liki miyuyetuaya ‘ukari memayutiparewixime
wahetsie mieme Jalisco kwieyaritsie, 2025 witariyaritsie mieme, ‘uka-
ri kaniwarawaitiwani ke hate huyé memiwewie tsiere memenutua’a hipati
‘ukari ‘aixi ‘anemeki, mekatekunamiyarieti tsiere yukimana me’utiniukati me-
muhuniki.

Xeikia timatsitkitame kapihiki, tsiere wairitame yaxeikia ‘ukari hepaina kie-
katari ya meyupapaimeti memikumane kaniwawewiyatini memitirikatyeniki.
Jalisco kwieyaritsie ‘iiki wairitsika me’ayutipitiaximeti tetiatapaiti katinikuyui-
tiwani, kwié tsiere yeiyarite heima nuiyatsie mieme hepaina ‘itsikate mema-
nuka’u mutineniki.

2025 witariyaritsie mieme ‘ukari kaniwarahekiatamiki, Jalisco kwieyarit-
sie memiteparewie tetanaiti kiekaritsie ke te’aneneti temuxuawe yaxeikia
temitexeiyariekaki hepaina tsiere ‘itsikate memitiwutaruatsiwatsie waniuki
mika’enieriekai memayexeiyariekaki, mete’uximayati mitiyuyehekwareniki
ke memite’uhutsie kiekatari mewareuxeirieti hepaina mewara’iniet.

Yemeki katinahekiatsiwamiki yuxexuiti tsiere ‘emeyupapaimeti ke memi-
teyurie ‘ukari yuheima nunuwame memexeiya yuri memayeitiwaniki ya xei-
kia mewareuxerieti memiwaita ‘ukari yuheyewa memiyuparewiekaki tsepa
tiita ‘uximayatsikayaritsie.

Hutarieka. Ke mi’anetsie muyutakeni. ‘liki miyetuiyani kiekatari memiwa-
ratixeiriexime, tiita mireuyewetsé ‘ukari memikatekunamiyariekaki wahetsie
mieme memaniutika, tsiere ‘ukari hepaina hipati ya meyupapaimeti muixa
memeuyewekakai yuheima nunuwame memexeiya ‘itsikate memitiwuta-
ruatsiwatsie memiwarawaitiwa tirikatyemeki memeye’atiwaniki kaniwahet-
siemiemetini, hayumieme ‘iki ya paimemetsie manuyehani kanixuaweni:

Metemaiwaweti memite’upataxi ‘ukari tsiere hipati mematimai-
yariwakai ‘itsikate wa’uitiarikatsie timieme. ‘Ukari memite’'upata-
xi ‘ukari tsiere kiekatari ya meyupapaimeti muixa wamemeukaxiri-

wa ‘itsikate memuyuti'iwatsie memanuyehakeniki, meheitimaixiaka
wahetsie mieme memite’'ukuyuitiaxia kaniwahetsiemiemetini.
Yukiekaritsie ‘aixi miti’aneniki memite’upataxi: ‘Ukari yukieka-
ritsie wa'uximayatsika miyumatsiiki kaniwahetsiemiemetini, maana
kiekatari mewareuxeiriett meyunaime memiwa’inié tsepa ke memi-
te’uhu yatini tsepa ke memite’uniuka yunaiti ya mehaitikaiti me’uhu-
ti.

‘Ukari yutewiyaritsie yiki memikate’anuyehuniki tsiere yuhei-
ma nunuwame tiri waxeiyarikatsie mieme. ‘Ukari yuhetsie ya
mekateha’eriwati yiki memikate’anuyehuniki yuheima nunuwame
memexeiya hetsie mieme memunua hepaina meyu’inieti ‘ukari ‘iiki
ya miranuyitikatsie mieme memaniukatika kiekaritsie kaniwahetsie-
miemetini.

‘Ukari memikatekunamiyariekaki tsiere hipati memika’anu-
yexiriwaniki kiekatari wa‘ikitiarika. ‘Ukari, te'ikitamete, ‘ukari
tsiere kiekatari yiki memite’uniuka yatini yiki memite’'uhu yuhetsie
memaniutikaniki ke pat mitiuyurieni memiteyemaixime kaniwahetsi-
miemetini.

‘lIwiyarika, kiekari miyukemakaki tsiere kiekaritsie wamemeu-
kaxiriwa memanuyeniukaniki. ‘Ukari yukiekaritsie ‘iwiyarika
‘uximayatsikayaritsie memite’uwapaxi ‘ukari yukimana meyuniiti
meyukemati memiye’'uweniki tsiere yuhetsie mieme memutiniuka-
niki kaniwahetsimiemetini.

Yeiyari, niuki tsiere ‘itsikate wa’uitiarikatsie timieme heima nui-
ya.’Ukari yukiekari niukieya, maiyaya tsiere ke memite’uhu memihi
hepaina memayenieritia mipai mitiwikwekaki tsiere tiita memitehiki-
tini mikarayutitimaiyaniki kaniwahetsimiemetini.

Niuki mitirikawi ‘ukari tsiere hipati mematimaiyariwa wahet-
sie mieme. ‘Ukari niukamete, kiekaritsie ke mitiyiane hetsie timie-
me texaxatamete tsiere memite’anutinfawa wewiwamete, xatsi-
ka memiwewie memanuyexiriwa memahekiakaki tsiere kiekatari
memiwawaitia memiwutaruakaki kename yiki ti'aneni metekuxaxatt
kaniwahetsiemiemetini.

‘Uximayatsika hipati memikahatimaiyariwaniki. ‘Ukari hutiapai-
ti miranutanametsie heyeme memite’anuyepi mipati ri kiekatari ya
meyupapaimeti mematimaiyariwakai yuhetsie hiiki memaniukatika.

Hairieka. Mutakerienitsie. ‘Ukari memihaku ‘iiki Yuheyewa ‘ukari mema-
yutiparewixime wahetsie mieme mitiyuyetuani Jalisco kwieyaritsie,
2025 witariyaritsie mieme, mekanayuka’utiakuni yatini hipati mekaniwa-
raka’utiakuni 17 tukaritsie septiembre metseriyaritsie katsutime, 10 tukarit-
sie octubre metseriyaritse 2025 witariyaritsie ‘utiniereme. Mipai hayumie-
meki ‘iikitsie kaneuhamiki mayuka’utianiki:
https://liepc.cc/Affidamento2025

Yaxeikia, ya paimeme tukaritsie ‘uti’akame kaniyiweni mayuka’utiani
xapayari ‘ayehiniyame, Direccién de Igualdad de Género y No Discrimi-
nacion Instituto Electoral y de Participacion Ciudadana del Estado de Ja-
lisco mieme, muwe 16 de septiembre kayeyaritsie, ki 497 ma’uxatsie, kie-
kari hixiapa, C.P. 44100, Yetapa, Jalisco, 9:00 - 15:00 horas ‘upaukakaku,
ranitsi-piénixi ‘uti’at.

Xika xewiti ‘uka xeime ‘utakeni, miiki tixaiti katiniyetuamiki miikitsie he-
kiati kename mikeriene ramaaté tsiere kename ‘iikitsie manuyehani
ya ra’eriwa, ‘utiarikayari mihuritiarienitsie ta katinifirmaruamiki.

Naurieka. Tiita mituyuku’iwawa. Maka’utiarienitsie katineu-
tinitkamiki miikitsie tihekiati maka’utiarie ke miratiyurixime, ke
miratiparewixime tsiere ke mitiwatimie, ‘iiki katineutinitkamiki:

‘ Mayuyehiniya ‘utiarikayari (mitiutatawetikatsie mieme yatini xapaya-
ri);

‘ ‘Uka ke mi’ane miyiane maine xapayari (INE, pasaporte yatini kaxu
muwitirimeniki tiyupitiwame);
‘Utiarika, tikuxatati ‘anayeneikati yatini niuki ha’eniiriikiti ‘ikiya-
yarimiiki tsie raxaxatsiwati titaki ‘iikitsie ranuyehatiarieni Yuheyewa
‘ukari memayutiparewixime wahetsie mieme mitiyuyetuani Jalisco
kwieyaritsie, 2025 witariyaritsie mieme, heutiniiti xatsika tsi’ayetewime
ke mitiwatimie, timamariweme ke mitiuyuri tsiere titayari ya tikamieti
mahekiatsiwani ‘aixi miti'ane.
Tiitatsie ‘uximayatsikaya mitihekia ke mi’anetsie manuyehani ti-
kunanaketi, maana katinayemiekamiki Word, PDF, ‘ikiya xexuime,
Powerpoint yatini miranayeneikatika hepai ‘aneneti.
‘Uka mutakerie pitiarikaya (ke pauka xewiti xeime maka’utiani)

Xika ri ta Instituto yukimana yatini xeime heu’utiamieni miiki ‘utiarikate tsiere
mireutiniirike tiitatsie niuki mitimatsiiki naiti kaniyetuirikeni mayuka’utianiki
xapayari nitkame Direccion de Igualdad de Género y No Discriminacion
mitiyetewa.

‘Uximayatsika titatsie mitihekia kaniyuyetuamiki; xika  miiki
xexeiriwameyatsie ka’'anutin'arieni kananayehiyamiki.

‘Auxuwirieka. Memaka’utiarie memitixeiyarieni. Memaka'utiariexia
waxapate ranuhuriyame ‘ixatsitamete Comisién de Igualdad de Géne-
ro y No Discriminacion memaye’u miiki xapate mekanitixeiyakuni ‘iikitsie
meyuki'iwiyati:

Xika meripaiti kara’iwawekaitini IEPC tixaiti kakatiyetuirieni. -
Tatst ‘ukari matiari memuwutaruatsie Mékiku kiekariyaritsie tukari ma-
ye’axetsie ‘ixtarariyari mayutiwewiximetsie.

Xika ke mi’anetsie manuyeha ‘aixi tikunanakeni. - Katiniyuti'ixia-
rimiki xika ke mitikatia, ke mitiwatimie tsiere titatsie ‘uximayatsikaya
mitihekia manuyehatsie tikunanakeni.

Xika ‘ukari tsiere hipati memikatekunamiyariekaki ti’'uximayaka.
- Xapatetsie kanahekiakamiki kename ‘ukari tsiere mematimaiyariwa
yuheima nunuwame memexeiyatsie mieme ti'uximaya tiita mikatiwa-
pitia ranuyepiwati, ‘ukari tsiere hipati muixa wamemeukaxiriwa waika
warayexeiyati.

Xika ‘uximayatsika kiekaritsie matsiikini. - Kaniyu'iniatamiki xika
‘uka mutakerie ‘uximayatsikaya ‘aixi miti'aneniki tikupatani kiewa ya
mireyuriene, ‘ukari tsiere mematimaiyariwa memiyu’eniekaki waitatt,
yuhetsie mieme kiekaritsie memanuyeniukaniki hepaina tsiere yuhei-
ma nunuwame memexeiya memaye’atiwaniki.

Ke mitiwatimie tsiere yaxeikia xika tikamieni. - Kaneyutimaimiki ke
paimexa miti'uximaaya, xika ke mitiku’eriwa tsiere xika muixa ya xeikia
tikamieni.

Xika tsitiuyu’uximayatani hekwameki. - Kaniyutixeiyamiki hekwame-
ki xika yiki meteyurieka yatini yiki pita meteu’uximayatati tiyuhekiaka
kiekaritsie, yeiyariyaritsie hepaina ke memiteikuhanatsie.

Xika ‘aixi ti'aneneme tsiere tiyutsata reutiniika. - Tsiere kaniyu’inia-
tamiki xika xexeiriwametsie (xapate, ti'ikiyari, miranayeneikatika tsiere
hetsiena memaniutika waniuki), yeme hekiakameki tikunanakitsitiwani
mutakerie ‘uximayatsikaya hetsie mieme.

Kwietsie tsiere yeiyaritsie mieme xika rahekiaka. - Katiniyuti’ixia-
rimiki xika ‘uximayatsikatsie Jalisco ke te’aneneti temu’'uuwa hamat-
sitkireni: kwie mukumane, meripaiti kiekatari wakiekari, kiekari waika
mika’ukietayatsie, waika mukietayatsie tsiere xaitsietari memukutétika,
ke memiteupaime tseti.

‘liki katiniyutixeiyamiki yuheyewa ‘ukari memiyuparewiekatsie ‘iki ‘iyari-
yaritsie mitikunanakeki: ‘ukari yuhetsie memeuwawaireni, yukimana

me’utiniukati; kiekari ‘aixi miti’aneniki mitiyukupatani, kiekatari meyunii-
ti meyuwaikawati meteyurieti; ‘ukari ‘itsikate ya xeikia memipapaimeni
mitki ke memitemaaté mirakumatiwani tsiere hipame wahetsie mieme
mikatiyukunakaki, tiita mitikunama miranuyuyepiwani.

‘Ataxewirieka. Niuki minirienitsie. ‘Ukari memuti’uitiarie waxapate tixei-
yarieyu ri Comision de Igualdad de Género y No Discriminacion ya kani-
tayimiki ke hate, wa'uximayatsikaki yatini ke memiteyurieki memiteyetuiriya-
rieni. Comisién niuki ke mitinini kanixewini tsiere kakaniyupatsiniaka.

Comisién de Igualdad de Género y No Discriminacion niukieya ke mira-
nayenéxia piénixi 17 tukaritsie octubre metseriyaritsie kanihekiat-
siemiki ‘ukari memiteyetuiriyarieni me’ayehutt, Instituto yuredes-socialest-
sie.

‘Atahutarieka. Memiteyetuiriyarienitsie. Piénixi 24 tukaritsie octubre
metseriyaritsie 18:00 horas ‘upaukakaku, yuheyewa ‘ukari memayutipa-
rewixime wahetsie mieme katiniyetuiyamiki Jalisco kwieyaritsie mie-
me, 2025 witariyaritsie mieme, tatsi diploma kanihikitini miikitsie hayemieti
tiitatsie mitiparewieka ‘uka miirikia Centro Cultural ElI Refugio katiniyimiki,
San Pedro Tlaquepaque kiekariyaritsie.
ti Comision de Igualdad de Género y No Discriminacion, Instituto Elec-
toral y de Participaciéon Ciudadana el Estado de Jalisco mieme ‘aixi kati-
nakayuruwamiki.

‘Atanaurieka. ‘Ahetsie mieme mitiutiniuka ke miti’iwiyarieni. Direc-
cion de Igualdad de Género y No Discriminacion Instituto Electoral y
Participacién Ciudadana del Estado de Jalisco hetsie mieme katiniyuriene-
ni, katinihetsienatini tiita ‘ahetsie timieme pemitiyetuani mayiiyayari tsiere
‘twiyarikayari, ‘iiki xapate ke mutiyuane Ley de Transparencia y Acceso a la
Informacion Publica del Estado de Jalisco y sus Municipios hepaina tsiere
Ley de Proteccion de Datos Personales en Posesion de Sujetos Obligados
del Estado de Jalisco y sus Municipios heuyu’eniett.

Pekatinamaikamiki ‘ahetsie timieme ‘apitiarika meuyehiwa kakananu-
yuni'awamiki, xeikia ke mi'ane meuyewetikani ‘itstkame xewitt ‘anupitiarieti
mitiku’iwawanitsie miku’eiyariwaniki, xapate ke ‘anenemetsie kaniereti miti-
ku’iwawani tsiere titayari mireuyehiwa ya hainekaku. ‘Ahetsie timieme mitiu-
tiniuka ke miti'iwiyarieni mayemie ‘eena keneuhaka kenayeteriwa
https://iepc.cc/riINAdNc

Waika mitiutaxatiarieniki Direccion de Igualdad de Género y No Dis-
criminacion del Instituto Electoral y de Participacion Ciudadana del Estado
de Jalisco kaniutahiawimiki, tatst ri muwe Av. 16 de septiembre kayeyari-
tise, ki 497 ma’uxatsie, Kiekari hixiapa, C.P. 44100, Yetapa, Jalisco, yatini
‘iiki correo electronicotsie: direccion.igualdad@iepcjalisco.mx tsiere ‘iiki
niukametsie 3344 458 450 ext. 3760.

Miriam Guadalupe Gutiérrez Mora

Consejera Electoral Presidenta de la Comision de
Igualdad de Geénero y No Discriminacion

Melissa Amezcua Yépiz
Consejera Electoral Integrante de la Comision de

Igualdad de Género y No Discriminacion

Zoad Jeanine Garcia Gonzalez
Consejera Electoral Integrante de la Comision de
Igualdad de Género y No Discriminacion

Guadalajara, Jalisco, a 17 de septiembre de 2025




